
Aðildarsveitarfélög 
Samtaka sveitarfélaga á höfuðborgarsvæðinu (SSH)

Kópavogur, 14.12.2023
Málsnr. 2301008/JKÁ

Efni: Græni stígurinn – frumgreining – tillaga til sveitarfélaga eftir kynningu og samráð

Vísað er til eftirfarandi bókunar 122. fundar svæðisskipulagsnefndar 8. desember sl. þar sem fram kom meðal m.a.:

[Fyrirliggjandi er] til afgreiðslu skýrslan: Frumdrög að legu græna stígsins dags. 14. nóvember 2023 ásamt 
innsendum athugasemdum og umsögn svæðisskipulagsstjóra dags. 1. desember 2023. Lagt er til að nefndin hvetji 
aðildarsveitarfélög til að innleiða legu græna stígsins í sínar skipulagsáætlanir, til samræmis við tillögur 
frumgreiningar og innsendar athugasemdir.

Niðurstaða:

Samþykkt. Formanni og svæðisskipulagsstjóra er falið að vinna áfram með Skógræktarfélagi Íslands að undirbúningi 
þess að merking og stikun græna stígsins geti átt sér stað, í samráði við hlutaðeigandi fagsvið sveitarfélaganna.

Beiðni um afgreiðslu og hvatning til sveitarfélaga á höfuðborgarsvæðinu

Meðfylgjandi eru: skýrslan Græni stígurinn: frumgreining dags. 14. nóvember 2023 þar sem fram kemur tillaga að 
legu græna stígsins í græna treflinum og minnisblað svæðisskipulagsstjóra dags. 4. desember 2023. Í minnisblaði 
svæðisskipulagsstjóra segir m.a.:

„Græni stígurinn er langtíma samstarfsverkefni sveitarfélaganna á höfuðborgarsvæðinu. Sé ætlunin að byggja upp 
hágæða stíg sem er aðgengilegur flestum er ljóst að sveitarfélögin þurfa rúman tíma til að útfæra slíkt í sínum 
skipulags- og framkvæmdaáætlunum ásamt því að rýna nánar ýmsa takmarkandi þætti sem hafa verið reifaðir í 
frumgreiningu og innsendum athugasemdum. Með tilliti til þess sem hér segir að framan má ætla að frumgreiningu 
græna stígsins sé lokið á vettvangi svæðisskipulagsnefndar og að innleiðing sé í höndum aðildarsveitarfélaga.“

Óskað er eftir að skýrslunni og minnisblaði verði vísað til tilheyrandi fagsvið sveitarfélagsins til upplýsingar. 

Þá hvetur svæðisskipulagsnefnd höfuðborgarsvæðisins aðildarsveitarfélög að innleiða legu græna stígsins í 
sínar skipulagsáætlanir, til samræmis við tillögur sem fram koma í frumgreiningu og innsendar athugasemdir 
sem bárust frá sveitarfélögunum. 

Sé frekari kynningar óskað á framangreindu skulu beiðnir þess efnis sendar á netfangið ssh@ssh.is.

Virðingarfyllst, fyrir hönd SSH

__________________________________
Jón Kjartan Ágústsson

Svæðisskipulagsstjóri, SSH

Fylgigögn 
Græni stígurinn, frumgreining, með innsendum athugasemdum dags. 14. nóvember 2023.
Minnisblað svæðisskipulagsstjóra dags. 4. desember 2023

Málsnr. 2301008/ JKÁ

Minnisblað
Til: Svæðisskipulagnefndar
Frá: Jóni Kjartani Ágústssyni, svæðisskipulagsstjóra
Efni: Græni stígurinn, frumgreining á legu, lok verkefnis
Dags: 4. desember 2023

Forsaga
Á 114. fundi svæðisskipulagsnefndar dags. 17. febrúar 2023 var samþykkt var að fela Landslagi 
landslagsarkitektum að vinna frumgreiningu á legu græna stígsins á grundvelli verðfyrirspurnar frá janúar 2023. 
Tilgangur frumgreiningar var að leitastvið að svara helstu álitaefnum um verkefnið líkt og hvar stígurinn  gæti 
legið og um stöðu stígsins í skipulagi sveitarfélaganna. 

Tillaga að frumgreiningu lá fyrir í júní 2023 og samþykkti svæðisskipulagsnefnd að senda tillögu til 
sveitarfélaganna og annarra hagsmunaaðila til umsagnar. Kynningartímabil var frá 7. júní til 15. september en á 
119. fundi var samþykkt að framlengja umsagnarfrest til 9. október. Umsagnir bárust frá: Mosfellsbæ dags. 8. 
september 2023, Skógræktarfélagi Íslands dags. 12. september 2023, Kópavogsbæ dags. 12. september 2023, 
Landsneti dags. 13. september 2023, skipulagsfulltrúa Reykjavíkur dags. 5. október 2023 og Hafnarfjarðarbæ 11. 
október 2023. Jafnframt liggja fyrir bókanir umhverfisnefndar Garðabæjar dags. 20. september 2023 og umhverfis- 
og skipulagsráðs Reykjavíkur dags. 20 september 2023. 

Frumgreining – helstu tillögur
Í frumgreiningu eru bornir saman tveir valkostir, A: lega stígs út frá eldri hugmyndum og B: græni stígurinn strax, 
og lagt til að útfærsla B verði lögð til grundvallar við áframhaldandi útfærslu verkefnisins á vettvangi 
sveitarfélaganna. Útfærsla A liggur að hluta á einkalandi þar sem ekki er stígakerfi til staðar. 

Lega B þræðir saman stíga og slóða sem eru þegar til staðar, í mismiklum gæðum, og myndar samfellda heild sem 
samkvæmt skýrsluhöfundi væri mögulegt að merkja strax með stikum og skiltum þó svo aðgengi væri misgott til 
að byrja með. Áframhaldandi uppbygging og þróun væru svo á ábyrgð hvers og eins sveitarfélags. 

Taka þarf tillit til þess að frumgreining á legu græna stígsins sýnir grófa útfærslu sem þarfnast nánari rýni innan 
fagsviðs hvers sveitarfélags, auk þess sem rýna þarf nánar takmarkandi þætti eins og vatnsvernd, landhalla, nálægð 
við reiðstíga og svo framvegis. 

Umsagnir

Umsagnaraðilar gerðu ekki athugasemdir við megintillögu frumgreiningar, þar á meðal þá tillögu að útfærsla B 
(græni stígurinn strax) yrði lögð til grundvallar sem meginútfærsla græna stígsins í græna trefli 
höfuðborgarsvæðisins. Fram komu ábendingar um að útfærsla A, sem liggur í efri mörkum græna trefilsins en er 
að miklu leyti í einkaland, mætti vera áfram vera til skoðunar á vettvangi sveitarfélaganna til framtíðar. Helst komu 
ábendingar þess efnis að einstaka leiðarhlutar í frumgreiningu þörfnuðust nánari skoðunar innan sveitarfélaganna, 
til dæmis leiðarhlutar sem ganga þvert á sveitarfélagamörk eða leiðarhlutar sem liggja í erfiðum landhalla. Þá 
komu fram ábendingar um að sá hluti stígsins sem liggur milli Mosfellsbæjar og Reykjavíkur við Tunguveg og 
Leirvogsá, sé flókinn í útfærslu og þurfi m.a. að horfa til samráðs við Vegagerðina um öruggar og liðlegar 
gatnaþveranir. 

Gerðar eru minniháttar breytingar á kortum og textum í skýrslunni til að bregðast við innsendum athugasemdum 
sbr. viðbrögð við athugasemdum í fylgigögnum. 

Græni stígurinn í svæðisskipulagi höfuðborgarsvæðisins

Fjallað er um græna stíginn í  markmiði 4.1 í svæðisskipulagi höfuðborgarsvæðisins 2015 – 2040 þar sem segir: 

„Græni trefillinn fléttar saman skógar teiga, hraun, vötn og fell. Græni stígurinn, samfelldur göngu- 
og hjólastígur, tengir öll sveitarfélögin saman og liggur eftir treflinum endilöngum og áfram til 
norðurs og suðurs. Legastígsins og staðsetning mikilvægustu aðkomusvæða ákvarðast í 
aðalskipulagi sveitarfélaganna“. 

Í aðgerð 4.1.1 er fjallað um hlutverk svæðisskipulagsnefndar við útfærslu þess þar sem segir:

„Svæðisskipulagsnefnd setur fram leiðbeinandi viðmið um útfærslu sameiginlegra útivistarsvæða og 
stíga. Sérstök áhersla verði lögð á græna geira, græna stíginn og strandstíginn“

Af ofangreindu má ráða að svæðisskipulagsnefnd hafi nú komið aðgerð 4.1.1 til framkvæmda með gerð 
frumgreiningar á legu græna stígsins. Nefndin hefur ekki látið vinna leiðbeinandi viðmið um útfærslu 
sameiginlegra útivistarsvæða og stíga, en hins vegar má horfa til annarra verkefni nefndarinnar vegna þessa; 
leiðbeiningar um hönnun göngu- og hjólastíga í samstarfi við Vegagerðina og leiðbeiningarnar Mannlíf, byggð og 
bæjarrými: leiðbeiningar um sjálfbært skipulag og vistvænar samgöngur í samstarfi við Skipulagsstofnun. 

Í aðgerðum 4.1.5 og 4.1.6 er fjallað um hlutverk sveitarfélaganna við útfærslu þess þar sem segir:

„Sveitarfélög útfæri í aðalskipulagsáætlanir aðgerðarmarkmið 4.1 og geri sérstaklega grein fyrir 
útfærslu sameiginlegra útivistarsvæða s.s. Græna trefilsins og helstu aðkomusvæða, græna stígsins, 
grænna geira og strandstígs.“

„Sveitarfélögin tryggi samræmt aðgengi að helstu útivistarsvæðum og net göngu-, hjóla- og 
reiðstíga sem tengjasveitarfélögin saman.“

Af ofangreindu má ráða að nánari innleiðing og útfærsla græna stígsins komi til framkvæmda á vettvangi 
sveitarfélaganna en að hlutverk svæðisskipulagsnefndar feli í sér sameiginlega greiningu og útfærslu. 

Áframhald verkefnisins

Græni stígurinn er langtíma samstarfsverkefni sveitarfélaganna á höfuðborgarsvæðinu. Sé ætlunin að byggja upp 
hágæða stíg sem er aðgengilegur flestum er ljóst að sveitarfélögin þurfa rúman tíma til að útfæra slíkt í sínum 
skipulags- og framkvæmdaáætlunum ásamt því að rýna nánar ýmsa takmarkandi þætti sem hafa verið reifaðir í 
frumgreiningu og innsendum athugasemdum. 

Með tilliti til þess sem hér segir að framan má ætla að frumgreiningu græna stígsins sé lokið á vettvangi 
svæðisskipulagsnefndar og að innleiðing sé í höndum aðildarsveitarfélaga.

Lagt er til að svæðisskipulagsnefnd sendi hvatningu til aðildarsveitarfélaga þess efnis að þau innleiði græna stíginn 
í sínar skipulagsáætlanir, til samræmis við tillögur fýsileikaskýrslu og innsendar athugasemdir. 

Við gerð frumgreiningar á legu græna stígsins hefur komið í ljós að strax væri mögulegt að stika leiðina frá upphafi 
til enda sem gæti markað viss þáttaskil í framgöngu verkefnisins. Sé vilji til þess að vinna áfram að verkefninu á 
vettvangi svæðisskipulagsnefndar gæti nefndin beitt sér fyrir því að leiðin verði stikuð og merkt, í samstarfi við 
Skógræktarfélag Íslands og hlutaðeigandi fagsvið hvers sveitarfélags, og stefnt að formlegri vígsluopnun fyrir lok 
kjörtímabilsins 2022 – 2026. 

Virðingarfyllst,

_____________________________________________
Jón Kjartan Ágústsson

svæðisskipulagsstjóri höfuðborgarsvæðisins

Fylgiskjöl
 Græni stígurinn, frumgreining ásamt athugasemdum dags. 14. nóvember 2023
 Samantekt athugasemda dags. 13 nóvember 2023

Græni stígurinn

Frumgreining
Lokaskjal eftir kynningar og samráð

14.11.2023

Inngangur / samantekt

Landslagi ehf var falið að vinna frumgreiningu á Græna stígnum
með áherslu á eftirfarandi atriði:
Hvar geturinn stígurinn legið? / Hverskonar stígur? Áskoranir? Fordæmi? 
Tímalína? Utanumhald og stjórnsýsla? Kostnaður?

Drög að frumgreiningu var kynnt fyrir svæðisskipulagsnefnd á 118. fundi nefndarinnar, 
07.06.2023. Samþykkt var að senda drögin í kynningu til sveitarfélaganna á 
höfuðborgarsvæðinu, ÖBÍ, Skógræktarfélags Íslands, Landssambands hestamannafélaga, 
Landsnets hf., Veitna ohf., Samráðshóps um vatnsvernd á höfuðborgarsvæðinu og 
Landssamtaka hjólreiðamanna.  Frestur til athugasemda var veittur til 15. september og 
síðar framlengdur til 9. október.  Æskilegt hefði verið að senda drögin á Vegagerðina þar 
sem stígurinn þverar Suðurlandsveg við Rauðavatn og ákveðin vandamál og valkostir eru 
við þverun Vesturlandsvegar á kafla milli Tungumela og Esjumela og tengist jafnframt 
úrlausn hjólaleiða að Kjalarnesi.  Vegagerðin hefur nýlega verið upplýst um þessi atriði.

Sveitarfélögunum var í september boðið upp á að fá kynningu inn í skipulags- og/eða 
umhverfisnefndir. Eftirfarandi þáðu það: Reykjavík, Garðabær og Hafnarfjörður.
Umsagnir bárust frá eftirfarandi aðilum: 
Mosfellsbæ, Reykjavík, Kópavogsbæ, Garðabæ, Hafnarfirði, 
Skógræktarfélagi Íslands og Landsneti

Hér að aftan er uppfært skjal með nýjum skýringarmyndum og uppfærðum texta.
Sérstök athygli er vakin á síðum 43,44 og 45.
Viðauki 1 felur í sér yfirlit yfir umfjöllun um græna stíginn í gildandi skipulagsáætlunum.
Viðauki 2 felur í sér samantekt á umsögnum og hverja umsögn fyrir sig.

Landslagi ehf var falið að vinna frumgreiningu á Græna stígnum
samkvæmt eftirfarandi verkefnislýsingu:

Á glærum aftar í kynningunni verður hverri spurning svarað á stakri glæru:

Vífilsstaðvatn

Hvaleyrarvatn og Höfðaskógur

Útivist í Græna treflinum

Guðmundarlundur

Mógilsá / Esja Vífilsstaðavatn

Heiðmörk Undirhlíðar og Helgafell

Hvaleyrarvatn

Vífilsstaðahlíð / SelgjáÚlfarsfell

FJÖLSÓTT ÚTIVISTARSVÆÐI Í GRÆNA TREFLINUM
S

GRÆNIR GEIRAR / TENGING BYGGÐAR VIÐ GRÆNA TREFILINN

Vífilsstaðalækur / VatnsmýriKorpa / Úlfarsá

Elliðaárdalur Lækjarbotnar / Gráhelluhraun

HELSTU FORSENDUR ÚR SVÆÐISSKIPULAGI 
OG FYRRI HUGMYNDIR

Græni trefillinn er sameiginlegt og samfellt útivistarsvæði við efri 
jaðar borgarbyggðarinnar. Trefillinn teygir sig frá Esjuhlíðum í norðri 
til Helgafells í suðri og tengist þannig fjalllendi Esjunnar, 
Bláfjallafólkvangi og jarðvangi Reykjanesfólkvangs. Græni trefillinn 
fléttar saman skógarteiga, hraun, vötn og fell. Áhersla er lögð á 
verndun sérstæðs landslags og lífríkis. Þar er aðstaða til fjölbreyttrar 
útivistar svo sem athafnasvæði hestamanna og golfvellir sem og 
fjölbreytt náttúra, hraunbreiður og votlendi, ræktaður skógur og 
náttúrulegt kjarr. Í treflinum skal skógrækt stunduð í sátt við 
sérkenni landslags og náttúrufars, til skjóls og yndisauka, til bættra 
útivistarskilyrða, til að hefta ösku- og jarðvegsfok og bindingar 
kolefnis og svifryks frá umferð. Græni stígurinn, samfelldur göngu- 
og hjólastígur, tengir öll sveitarfélögin saman og liggur eftir 
treflinum endilöngum og áfram til norðurs og suðurs. Lega stígsins 
og staðsetning mikilvægustu aðkomusvæða ákvarðast í 
aðalskipulagi sveitarfélaganna. Hesthúsahverfi skulu samtengd 
með reiðstígum milli sveitarfélaga. Unnið verður að frekari 
stefnumörkun, samræmdum aðgerðum og rekstri útivistaraðstöðu í 
Græna treflinum og Græna stígnum.

Græni stígurinn í svæðisskipulagi höfuðborgarsvæðisins

Fyrri hugmynd um legu stígsins
og tengingar við byggð

Fyrri hugmynd um legu stígsins
og tengingar við byggð

1. Hvar gæti stígurinn legið? Greining á mögulegri leið stígsins um græna trefil höfuðborgarsvæðisins,

þar sem horft er til fyrirliggjandi skipulagsáætlana: svæðisskipulags og aðalskipulags sveitarfélaganna,

rýna núverandi stígakerfi sem væri hægt að merkja strax sem hluta af græna stígnum og greina hvar

þyrfti mögulega að leggja nýja stíga, greina landslag m.t.t takmarkandi þátta og tengingar stígsins við

áhugaverða áfangastaði. Einnig verði rýndar eldri tillögur sem eru þegar til staðar á vettvangi

Skógræktarfélags Íslands.

• Græni stígurinn á sína meginstoð í svæðisskipulagi Höfuðborgarsvæðisins sem hluti af Græna treflinum.
• Garðabær og Kópavogur gera ráð fyir honum í aðalskipulagi og Garðabær einnig í deiliskipulagi. Reykjavík fjallar um 

stíginn í aðalskipulagi og í rammaskipulagi útivistarsvæðis á Austurheiðum.
• Við frumgreiningu var rýnd lega stígsins í svæðisskipulagi og eldri hugmyndum Skógræktarfélags Íslands.
• Lega stígsins er nokkuð augljós á ¾-hluta leiðarinnar, þ.e. syðri hlutanum frá bæjarmörkum Mos-Rvk að Kaldárseli.

Nyrstu kaflinn austan Úlfarsfell er flóknari vegna landslags, eignarhalds og skorts á innviðum (stígum og slóðum).
• Fljótlega var farið að horfa til skemmri leiðar að legu stígsins, sem fékk vinnuheitið Græni stígurinn STRAX (leið B) 

með því að þræða saman þá stíga og slóða sem gætu myndað samfelldan stíg milli Mógilsár (Esju) og Kaldársels 
(Helgafells).

• Í frumgreiningu þessari voru bornir saman tveir kostir á norðurkaflanum:
A: Austan Úlfarsfells: um Reykjadal, Skammadal og vestan Mosfells (skv. svæðisskipulagi og eldri tillögum)
B: Vestan Úlfarsfells og að hluta til í gegnum byggð í Mosfellsbæ en þó að mestu í grænum svæðum

• Einnig er gerð tillaga um breytta legu í Garðabæ, þ.e. að fara við Urriðaholt frekar en í gegnum Setbergsland og 
golfvöll í Urriðavatnslandi

Tvær leiðir skoðaðar nánar með vettvangsathugunum á rafmagnsreiðhjóli

A: lega svæðisskipulags og fyrri hugmynda námunduð
(austur fyrir Úlfarsfell, Skammidalur, austan Mosfells, 46.6 km

B: Græni stígurinn strax : 
núverandi stígar þræddir og m.a. inn í græn svæði í byggð
(vestan Úlfarsfells, miðbær Mosfellsbæjar, Ullarnesbrekkur. 
Við Urriðaholt og Urriðavatn í Garðabæ), 45.1 km

2. Hverskonar stígur? Ætti stígur að vera malbikaður, slóði eða mismunandi eftir legu?

• Hér er nauðsynlegt að skerpa á hlutverki Græna stígsins og að hverju skal stefnt í gæðum
• Í fyrri hugmyndum hefur verið talað um hann sem 3 metra breiðan malbikaðan stíg
• Hlutverkið: Öll sveitarfélögin eiga sín útivistarsvæði í Græna treflinum og flest þeirra vel 

tengd byggð frá vestri til austurs. Innan þessara svæða er oft gott net útivistarstíga og 
gönguleiða. Græna stíginn má skilgreina sem tengingu eða vistvæna samgönguleið milli 
þessara svæða þvert á sveitarfélagamörk.

• Stígurinn þarf að vera af hæstu mögulegu gæðum til að geta þjónað sem flestum 
ferðamátum gangandi eða hjólandi á hvers kyns óvéldrifnum faratækjum. Stígurinn getur 
t.d. bætt aðgengi hreyfihamlaðra að náttúrunni.

• Stígurinn getur þjónað sem leið viðbragðsaðila vegna náttúruvár, gróðurelda eða 
björgunar.

• Vatnsvernd setur tamarkanir á efnisval, þar sem ekki er heimilt að malbika á 
vatnsverndarsvæðum. Stór hluti Heiðmerkur er á vatnsverndarsvæði, og þar þarf að 
skoða aðra leiðir, svo sem vandaðan malarstíg, jarðvegsgrindur með malaryfirborði eða 
jafnvel steinsteypu.  Einnig kemur til greina að gera timburstíg á köflum
 þar sem nýta mætti skógarafurðir úr Heiðmörk sem efnivið.

• Landslag, t.d. úfið hraun getur vakið spurningar um viðeigandi yfirborðsefni. Mörg dæmi 
eru þó um vandlega lagða malbiksstíga í hrauni.

3. Áskoranir? Eru friðuð svæði sem takmarka stígagerð? 

Er eignarhald á landi sem setur legu stígsins skorður?

• Vatnsvernd í Heiðmörk setur stígnum áveðnar skorður 
varðandi efnisval og legu

• Hæðarlega lands setur legu stígsins ákveðnar skorður, því 
æskilegt er að lengdarhalli stígs sé að mestu innan 5% 
viðmiða vegna aðgengismarkmiða og sjónarmiða.

• Eignarhald á landi setur legu stígsins vissulega skorður. Á 
það bæði við á lengstum köflum í gegnum Mosfellsbæ 
austan Úlfarsfells og í Urriðavatnslandi og Setbergslandi í 
Garðabæ.

• Mjög aukin og fjölbreytt útivistariðkun í upplandi 
höfuðborgarsvæðisins hefur framkallað núning og árekstra 
milli mismunandi notendahópa. T.d. eru margar reiðleiðir í 
upplandinu og þá sérstaklega í nálægð hesthúsasvæða. 
Mikilvægt er að halda þverunum stígsins á reiðleiðir í 
lágmarki og þar sem það er óhjákvæmilegt þarf að hafa við 
merkingar og viðvaranir þannig að ekki skapist hætta af og 
iðkendur sýni hver öðrum tillitssemi. Um þetta eru þegar 
nokkur góð dæmi.

4. Fordæmi? Eru til innlend eða erlend fordæmi sem hægt er að horfa til?

• Vegna lengdar stígsins er eðlilegt að bera hann saman við lengri 
hjólaleiðir erlendis, þó vissulega sé markmið líka að geta gengið 
hann á styttri köflum milli svæða eða sem hluta af hringleiðum 
tengdum byggð. 

• Merktar hjólaleiðir erlendis eru oft merktar þannig að frávik eru 
frá því að stígarnir séu alfarið aðgreindir frá annarri umferð. 
Þannig eru dæmi um langar hjólaleiðir sem blandast umferð á 
fáfarnari vegum

5. Tímalína? Hvað tæki skipulags-, hönnunar- og framkvæmdaferill langan tíma ef sveitarfélögin tækju

ákvörðun um að hrinda verkefninu í framkvæmd?

• Í frumgreingu þessari hefur komið í ljós að hægt er að merkja leið milli Mógilsár og Esju sem að mestu leyti 
þræðir núverandi stíga og slóða og í einstaka undantekningum í blandaðri umferð á reiðvegi eða akvegi.

• Vissulega eru kaflar þar sem framkvæma þarf nýja stíga:
í Reykjavík frá Mógilsá suður að bæjarmörkum Mos við Leirvogsá
í Mosfellsbæ á bökkum Leirvogsár
Þverun Vesturlandsvegar við Leirvogsá (samtal við Vegagerðina). Mögulega hluti af stígakerfi við Vesturlandsveg 
í átt að Kjalarnesi
Í Reykjavík á köflum við Rauðavatn
Í Reykjavíkurhluta Heiðmerkur þarf að velja leið  og huga að útfærslu yfirborðs vegna vatnsverndar

• Í Kópavogi vantar stíg milli marka að Reykjavíkur að Guðmundarlundi og frá honum að mörkum Garðabæjar
• Í Garðabæ vantar stíg frá mörkum að Kópavogi, gegnum Sandahlíð, norður fyrir Vífilsstaðavatn
• Í Garðabæ þarf að skoða hvort og hvernig víkjandi reiðleiðir við Flóttamannaveg geta nýst sem grunnur fyrir stíg

• Varaðandi tímalínu þá má segja að sum sveitarfélög hafa þegar framkvæmt langa kafla stígsins eða rúm 50% í 
fullum gæðum og aðrir kaflar ásættanlegir til að byrja með (leið B). Það fer því eftir því hvort sveitarfélögin 
sameininst um að ákveða að að klára verkið skv. leið A eða verði það í sjálfsvald sett að klára sína kafla eftir 
efnum og aðstæðum.

6. Utanumhald og stjórnsýsla? Rýnd skipulagsleg staða stígsins í gildandi aðalskipulagsáætlunum

sveitarfélaganna? Hvað þyrfti að breyta mörgum aðalskipulagsáætlunum eftir að lega stígsins liggur

fyrir? Eru önnur leyfismál sem þarf að hafa í huga? Eru frekari innviðir sem gæti þurft að horfa til, líkt

og salerni, samgöngutengingar, veitukerfi eða aðbúnaður fyrir slökkvilið?

• Svæðisskipulag:
Hugsanlegt er að nota frumgreiningu þessa sem grundvöll fyrir breytingu á 
svæðisskipulagi höfuðborgarsvæðisins þar sem skerptar eru línur varðandi 
stíginn og samstarf um hann. Og jafnvel fjallað um leið A og leið B.

• Aðalskipulag: 
Græni stígurinn er skilgreindur í aðalskipulagi Kópavogs og Garðabæjar.

• Aðalskipulag Mosfellsbæjar og Hafnarfjarðar er í endurskoðun og þar hægt 
að festa stíginn í sessi

• Aðalskipulag Reykjavíkur sýnir stofnstíga sem falla að legu græna stígsins án 
þess að fjallað sé um hann sem slíkan

• Rammaskipulag:
Stígurinn er sýndur í rammaskipulagi Austurheiða í Reykjavík

• Deiliskipulag: 
• Græni stígurinn er sýndur í deiliskipulagi Heiðmerkur í Garðabæ og 

Deiliskipulagi Urriðavatnsdala

7. Kostnaður? Gróf kostnaðargreining m.t.t. ofangreinds.

• Ekki er tímabært að áætla kostnað við stíginn fyrr en skýrar línur liggja fyrir um 
endanlega legu og aðrar ákvarðanir.   

• Til hliðsjónar má þó hafa upplýsingar um gerð 2 km kafla stígs sem 
framkvæmdur var á óbrotnu landi í Hafnarfirði á seinni hluta 2022. Stígurinn er 
malbikaður, 3 m breiður og án lýsingar. 
Kostnaður við jarðvegsskipti og malbikun var 60 milljónir eða 30 milljónir/km.
Þannig má reikna út að það myndi kosta 660 milljónir að framkvæma þá 22 km 
sem upp á vantar, en á löngum köflum er samt ekki þörf á miklum 
jarðvegsskiptum, t.d. þar sem aflagðar reiðleiðir nýtast sem undirbygging.

• Það er samt mikilvægt að taka þessum tölum með mörgum fyrirvörum.
• Ekki ætti að vera þörf á að útskýra lýðheilsulegan og umhverfislegan ávinning af 

ráðstöfun fjármagns til verkefnisins.

GREINING Á VALKOSTUM
LEGA A OG LEGA B

LEIÐ A:
Lega stígsins á svæðisskipulagi 
námunduð við núv. stíga og slóða

Hindranir:
Leið í Mosfellsbæ fer um einkalönd
og hæðótt landslag á köflum,
sömuleiðis kaflar í Garðabæ. 
Brotna línan sýnir legu skv. gildandi 
svæðisskipulagi, en þessar leiðir eru 
ekki færar við núverandi aðstæður

LEIÐ B: 
Græni stígurinn strax:

Leiðin snertir allar bækistöðvar
skógræktarfélaganna á svæðinu.
22 km af 44,5 km eru þegar fyrir 
hendi sem malbikaðir stígar og að 
mestu leyti í grænu umhverfi.
Grænir kaflar á myndinni sýna 
þessa kafla leiðarinnar. 
Þessi leið víkur þó frá upphaflegu 
hugmyndinni með því að fléttast 
inn í byggð í Urriðaholti og í 
Mosfellsbæ, en gerir það í vistlegu 
umhverfi. Leiðin í Mosfellsbæ er í 
raun stofnleið hjólreiða skv. 
áformum Vegagerðar og 
sveitarfélaganna á 
höfuðborgarsvæðinu.

LEIÐ B- slæmu kaflarnir:
 1. Við Esjumela
 2. Við Leirvogsá og Tungumela
 3. Við Bauhaus
 4. Við Hádegismóa
 5. Norðan Suðurlandsvegar
 6. Í gegnum Heiðmörk
 7. Í gegnum Kópvog
 8. Í Sandahlíð
 9. Vífilsstaðavatn
10. Við Vífilsstaðahraun
11. Við Setbergshverfi

1
2

3

8910

11 7

6

4

5

• Tillaga ráðgjafa er að leið B, Græni stígurinn strax verði tekinn til frekari skoðunar
• Langtímamarkmið verði samt áfram að stefna að leið um samfelld útivistarsvæði ofan byggðar
• Á næstu glærum er nánari greining á aðstæðum og ástandi leiðarinnar skv. leið B í heild sinni 

og skipt niður á afmarkaða kafla innan hvers sveitarfélags fyrir sig

Hafnarfjörður

Garðabær
Kópavogur

Reykjavík

Mosfellsbær

Reykjavík

Sveitarfélag Lengd Malbikaðir
stígar

Reykjavík 3.4 0.2

Mosfellsbær 7.7 6.5

Reykjavík 17.1 9.5

Kópavogur 2.4 0.3

Garðabær 7.8 2.4

Hafnarfjörður 5.6 3.6

44.0 22.5

Yfirlit yfir skiptingu stígsins
milli sveitarfélaganna:

Mógilsá

Hamrahlíð

Rauðavatn

Guðmundarlundur

Vífilsstaðahraun

Kaldársel

Leið B, Græni stígurinn strax:
S

Gamli þjóðvegurinn er notaður sem reiðgata 
(ekki í aðalskipulagi) og stígur 

Óvistlegt umhverfi við Esjumela

Gamli þjóðvegurinn er notaður sem reiðgata (ekki í 
aðalskipulagi) og stígur
Kaflinn milli árinnar og Esjumela er mjög brattur og grófur 

Leið B: Reykjavík, norðan Leirvogsár:
• Gamli þjóðvegurinn norðan Esjumela er notaður fyrir 

blandaða umferð akandi, gangandi og hestamanna.  
Er brattur á kafla brattur og grófur

• Malbikaður stígur á kafla við Esjumela
• Undirgöng eru undir Vesturlandsveg við Esjumela
• Frekar óvistlegt umhverfi við Esjumela
• Sunnan Esjumela er gamli þjóðvegurinn notaður fyrir 

blandaða umferð akandi, gangandi og hestamanna að 
gömlu brúnni yfir Leirvogsá.

Leið B: Reykjavík, norðan Leirvogsár

Undirgöng

Aðgreindir hjóla- og göngustígar
í gegnum miðbæ

Aðgreindir hjóla- og göngustígar
við Hlégarð og um Ullarnesbrekkur

Góður hjóla- og göngustígur
Meðfram Leirvogstungu

Akfær reiðgata meðfram Leirvogsá
Gert ráð fyrir hjóla- og göngustíg í deiliskipulagi
Vantar undirgöng undir Vesturlandsveg, þröngt 
undir brúnni

• Leið B: Mosfellsbær:

• Á bökkum Leirvogsár er akfær reiðgata. Þar er gert ráð 
fyrir stíg í deilskipulagi beggja vegna Vesturlandsvegar

• Góður malbikaður hjóla- og göngustígur er vestan 
Leirvogstunguhverfis

• Aðgreindir hjóla og göngustígar við Hlégarð og 
Ullarnesbrekkur

• Aðgreindir hjólastígar í gegnum miðbæ Mosfellsbæjar
• Göngu- og hjólastígar beggja vegna Vesturlandsvegar á 

bakvið hljóðvarnir og tengdir undirgöngum við Skálatún
• Hjólastígur í skógarumhverfi í Hamrahlíðarskógi
• Í umsögn sinni mælir Mosfellsbær gegn því að leggja 

stíginn samsíða reiðleið sunnan Leirvogsár. Mælir frekar 
með brú yfir Leirvogsá og að stígur verði vestan 
Vesturlandsvegar í átt að undirgöngum við Esjumela.

Góður hjóla- og göngustígur
Í Hamrahlíðarskógi

S
kjal sótt af '0000000000' dags: 20.08 2026



Leið B: Mosfellsbær

Góðir malbikaðir hjóla- og göngustígar
Í Úlfarsárdal og austan við Bauhaus

Brattur ófrágenginn kafli

Hljóðmengun frá Vesturlandsvegi

2 x undirgöng

Mjór og hlykkjóttur náttúrustígur
Milli Suðurlandsvegar og Rauðavatns

Blönduð umferð á kafla frá Hádegismóum 
og niður og austur með Rauðavatni

Undirgöng

Góður hjóla- og göngustígur
á bökkum Rauðavatns

Góðir malbikaðir hjóla- og göngustígar
við golfvöll og Grafarholt

Reykjavík, norðan Suðurlandsvegar:
• Kaflinn við Bauhaus er nálægt Vesturlandsvegi. Góður 

hjóla- og göngustígur. Þar opnast útsýni til Esju og hafs, 
en hávaðamengun nokkur. Hér mætti hraða trjárækt við 
stíginn. Valkostur að fara vestan við Bauhaus.

• Austan Úlfarsárdalshverfis fylgir stígurinn greiðum 
stígum meðfram umferðargötu á kafla

• Samfelldur malbikaður hjóla- og göngustígur um 
Úlfarsárdal, Reynisvatn, við Grafarholtshverfi og golfvöll 
að Hádegismóum. Grænt og skjólgott umhverfi. 
Í rammaskipulagi Austurheiða er gert ráð fyrir að 
stígurinn fari alfarið austur fyrir golfvöll í Grafarholti.

• Frá Hádegismóum liggur leiðin í blandaðri umferð að 
Rauðavatni

• Frá Rauðavatni er hlykkjóttur og þröngur útvistarstígur 
að undirgöngum undir Suðurlandsveg.

• Gert er ráð fyrir breyttum undirgöngum í tengslum við 
tvöföldun Suðurlandsvegar.

Leið B: Reykjavík norðan Suðurlandsvegar

Góðir malbikaðir hjóla- og göngustígar
við Norðlingaholt milli Heiðmerkurvegar 
og Suðurlandsvegar

Undirgöng

Reykjavík, sunnar Suðurlandsvegar:
• Frá undirgöngum undir Suðurlandsveg er góður 

malbikaður hjóla- og göngustígur á jaðri byggðar í 
Norðlingaholti í námunda við Hólmsá. Þverun reiðstígs 
er vel merkt. Sunnan Rauðhóla er stígurinn vel 
aðgreindur frá samsíða reiðstíg að Heiðmerkurvegi.

• Frá Heiðmerkurvegi tekur við frekar mjór útivistarstígur 
að brúnni yfir Helluvað.

• Eftir brúna yfir Helluvað er komið inn í Reykjavíkurhluta 
Heiðmerkur austan Elliðavatns. Þarna kemur til greina 
að velja úr mismunandi leiðum. Það þarf að skoða betur 
í samvinnu við Skógræktarfélag Reykjavíkur

• Í Heiðmörk fer stígurinn um vatnsverndarsvæði þar sem 
ekki er heimilt að malbika. Horfa þarf til þess að gera 
vandaða malarstíga sem gera sem flestum gerðum hjóla 
og óvélknúnum farartækjum á hjólum fært að þræða 
stíginn.

• Eðilegt er að horfa til þess að velja stíg sem er hluti af 
skíðagönguhring í Heiðmörk. Í tengslum við vaxandi 
skíðagönguiðkun er liklegt að unnið verði að því að 
breikka og jafna stígstæðið til að skapa betri aðstæður 
til að troða örugga skíðagöngubraut. 

• Útivistarstígarnir í Heiðmörk eru misgreiðfærir, allt frá 
því að vera troðnir, grýttir og á köflum brattir slóðar yfir 
í breiða og góða malarstíga.

• Þegar endanleg leið hefur verið valin þarf að gera hana 
eins greiðfæra og kostur er.

Í Heiðmörk eru margir og misgreiðfærir útivistarstígar
Velja þarf leiðina í samráði við Skógræktarfélag Reykjavíkur.   
Ekki er leyfilegt að malbika stíga í Heiðmörk vegna vatnsverndar

Leið B: Reykjavík sunnan Suðurlandsvegar

Tengja þarf stíg frá Guðmundarlundi
Í átt að Sandahlíð og Heiðmörk

Í aðalskipulagi Kópavogs er gert ráð fyrir græna stígnum
frá Guðmundarlundi í átt að Heiðmörk og í átt að Sandahlíð
Til staðar er net reiðstíga og akfærra malarvega

Kópavogur, Heiðmörk – Sandahlíð:
• Svæðið í gegnum Kópavog frá Heiðmörk í Reykjavík að 

Sandahíð í Garðabæ er í nálægð við athafnasvæði 
hestamanna á Kjóavöllum og um það liggja margir 
reiðstígar. 

• Þegar komið er upp Hjallamisgengið liggur leiðin um 
malarvegi sem bera blandaða útivistarumferð 
hestamanna, gangandi, hjólandi og akandi. Á þessum 
kafla er í aðalskipulagi Kópavogs gert ráð fyrir græna 
stígnum

• Lengd stígsins í gegnum Kópavog er einungis 2,4 km og 
þar eru til staðar 0,3 km malbikaður stígur í gegnum 
Guðmundarlund.

• Guðmundarlundur er vel útbúið og vinsælt 
útvistarsvæði í skjóli skógar.

• Mikilvægt er að skilgreina nánar hvar græna stígnum er 
ætlað að liggja í gegnum Kópavog og gera viðeigandi 
ráðstafanir þar sem hann mun mögulega þvera 
reiðleiðir.

• Leiðin yfir í Sandahlíð í Garðbæ fer óþarflega mikið upp í 
hæðirnar sem gerir þá útivistarstíga sem þar eru bratta 
og torfæra hjólum, nema fjalla- og rafmagnshjólum.

• Kópavogur og Garðabær þurfi að finna saman heppilega 
leið neðar í landi og þá nær Kjóavöllum án þess að trufla 
hestamennska á nærliggjandi reiðstígum.

Leið B: Kópavogur milli Heiðmerkur og Sandahlíðar

Garðabær, lengd samtals: 7,8 km
þar af malbikaðir stígar: 2,4 km

reiðvegur leggst af
og breytist í stíg

Reiðvegur 
leggst af

Brattir og mjóir
náttúrustígar

Nánari lýsing á tillögu að endurskoðaðri legu græna stígsins í gegnum 
Garðabæ:
• Hafa þarf samráð við Kópavog um legu stígsins frá 

Guðmundarlundi að Sandahlíð í láréttari legu en núverandi 
útivistarstígar sem fara bratt upp í og yfir hæðina

• Nýjan stíg þarf að leggja í aflíðandi halla milli Elliðavatnsvegar og 
Vífilsstaðavatns norður fyrir vatnið. 

• Frá Vífilsstaðalæk verður hægt að nota reiðstíg sem afleggst 
austan Vífilsstaðahrauns að Urriðaholti.

• Malbikaður hjóla- og göngustígur er milli hrauns og hlíðar norðan 
Urriðaholts. 

• Stígurinn fer yfir Urriðaholtsstræti á gangbrautarljósum
• Stígurinn nýtir hjóla- og göngustíg í grænu belti milli Urriðaholts 

og Kauptúns. 
• Stígurinn nýtir malbikaða hjóla- og göngustíg á jaðri 

náttúruverndarsvæðis við Urriðavatn. 
• Við Flóttamannaveg er reiðstígur að bæjarmörkum sem afleggst 

samkv. skipulagsbreytingum. 
• Til lengri framtíðar má áfram horfa til þess að stígurinn farinn frá 

Urriðavatni inn Oddsmýrardal í átt að Gráhelluhrauni.

Garðabær, Sandahlíð – Oddsmýrardalur:
• Garðabær hefur skilgreint legu græna stígsins í aðalskipulagi 

og í deiliskipulagi Heiðmerkur í Garðabæ og Sandahlíðar. Þar 
er stígurinn sýndur frá Sandahlíð norðan og vestan við 
Vífilsstaðavatn. Hann fer vestur fyrir Vífilsstaðahlíð og þaðan 
suður með Vífilsstaðahlíð í legu útivistarstígs milli hrauns og 
hlíðar. Fyrir miðri Vífilsstaðahlíð er stígnum ætlað að fara í 
gegnum golfvallarsvæði Golfklúbbsins Odds og þaðan norður 
og vestur fyrir Flóðahjalla við Urriðaholt, inn í norðausturhlíð 
Oddsmýrardals yfir í Gráhelluhraun til Hafnarfjarðar. Þetta er 
talsvert flókin leið vegna landslag, útivistariðju og eignarhalds 
á landi.

• Skoðuð var ný og einfaldari lega frá Vífilsstaðavatni að  
bæjarmörkum í Hafnarfirði. Skv. skipulagstillögum á lokastigi 
afgreiðsluferlis er gert ráð fyrir að leggja af reiðleiðir meðfram 
Flóttamannavegi. Þar opnast því leið fyrir græna stíginn á jaðri 
Vífilsstaðahraun sem tengst getur núverandi malbikuðum 
stígum norðan og sunnan Urriðaholts. Stígurinn tengist svo 
aftur inn í reiðgötu sem leggst af við Flóttamannaveg frá 
Oddsmýrardal að bæjarmörkum Hafnarfjarðar við 
Setbergshverfi.

Leið B: Garðabær

Hafnarfjörður, lengd samtals: 5,6 km
þar af malbikaðir stígar: 3,6 km

Akleið að Kaldárseli

Eftir að framkvæma 0,5 km stíg
Frá Fremstahöfða að Gjánum

Aflögð reiðleið verður stígur
Brattur kafli

Hafnarfjörður, Setbergshverfi - Kaldársel:
• Lengsti hluti stígsins í landi Hafnarfjarðar er kominn sem 

malbikaður hjólastígur sem liggur að mestu í skógi vöxnu 
útivistarsvæði sunnan og vestan Kaldárselsvegar.

• Undantekning er þó tenging í norðurendanum yfir í Garðabæ 
meðfram Setbergshverfi. 

• Í suðurendandum er ógert að malbika stíg að 
vatnsverndarmörkum við Gjárnar. Þar tekur gamli 
Kaldárselsvegurinn við með blandaðri útivistarumferð, gangandi, 
hjólandi og hestamanna á stuttum kafla að Kaldárseli.

Leið B: Hafnarfjörður

Erfiðasti kafli leiðarinnar er við Esjumela og Tungumela
Þar þarf að eiga samráð við Vegagerð hvaða möguleikar eru í stöðunni
Hjóla- og göngubrú yfir Leirvogsá eða undirgöng undir Vesturlandsveg
Mosfellsbær bendir á fyrri kostinn með brú yfir Leirvogsá

Núverandi undirgöng

Ný undirgöng
eða brú yfir Leirvogsá?

Meginniðurstaða frumgreiningar:

Mögulegt er að þræða leið fyrir hjólandi og gangandi milli 
áætlaðra upphafs- og endapunkta Græna stígsins (Mógilsá og 
Kaldársel) eftir núverandi stígum, slóðum og á stuttum köflum á 
vegum og reiðstígum. 
• Norðurhluti stígsins (skv. legu í svæðisskipulagi) frá syðri 

mörkum Mosfellsbæjar að Mógilsá er ýmsum vandkvæðum 
bundinn vegna eignarhalds á landi, landslags, brattleika og 
skorts á færum leiðum.  

• Aftur á móti er mjög gott stígakerfi í gegnum Mosfellsbæ sem 
liggur að langmestu leyti um græn og skjólgóð útivistarsvæði.  

• Mögulegt er að virkja aðgerðaráætlun “Græni stígurinn strax” 
sem felst í því að merkja greiðustu og mest aðlaðandi leið á 
milli Mógilsár (Esju) og Kaldársels (Helgafells).
Samráð við Vegagerðina er nauðsynlegt.

• Áfram verði þó stefnt að því að til verði leið alfarið ofan og 
austan við byggð, þ.e. innan Græna trefilsins eins og hann er 
skilgreindur í svæðisskipulagi höfuðborgarsvæðisins
(slitnar brúnar línur í Mosfellsbæ og Garðabæ).

Mógilsá / Esja

Leirvogsá

Ullarnesbrekkur

Úlfarsfell

Úlfarsárdalur

Rauðavatn

Elliðavatn

Heiðmörk í Reykjavík

Hólmsheiði

Guðmundar-
lundur

Vífilsstaða-
vatn

Urriðavatn

Heiðmörk í Garðabæ

Hvaleyrarvatn  
Höfðaskógur

Kaldársel / Helgafell

Rauðhólar

Gráhelluhraun

Sandahlíð

Hvað er græni stígurinn?

• Vistvæn 40-45 km löng samgönguleið sem tengir saman útivistarsvæði 
Græna trefilsins þvert á sveitarfélagamörk

• Veitir aðgengi að hundruðum km af stígum og slóðum í Græna treflinum.

• Þræðir saman vötn, skógarteiga, fjöll, fell og hraunsvæði
og lagar sig ávallt vel að landslagi

• Vegna lengdar er líklegast að hjólandi notendur verði í meirihluta

• Greiðfær hjóla- og göngustígur, en þó ekki hraðleið

• Bætir aðgengi viðbragðsaðila til sjúkraflutninga og eldvarna

• Veitir öllum aðgengi að náttúrunni

• Er að jafnaði 3 metra breiður og malbikaður

• Efnisval getur þó t.d. þurft að taka mið af vatnsvernd

• Vel útbúinn áningar- og útsýnisstöðum með upplýsingum um umhverfið

Tillaga að aðgerðaráætlun:

• Aðgerðaráætlun “GRÆNA STÍGINN STRAX” verði virkjuð
• Hannað lógó fyrir græna stíginn til að nota á skilti til að merkja leiðina
• Framleiða ákveðinn fjölda skilta til að merkja allar varanlegar og 

bráðabirgða leiðir
Skiltin verður svo hægt að færa til eftir því sem nýir kaflar opnast
og aðrir síðri leggjast af

• Gróðursetja tré þar sem umhverfi er neikvætt eða opið fyrir vindi
• Mikilvægt að vanda til merkinga við þverun stígs við reiðleiðir

S
kjal sótt af '0000000000' dags: 20.08 2026



Viðauki 1:

Forsendur í skipulagsáætlunum:

Svæðisskipulag Höfuðborgarsvæðið 2040

Aðalskipulag Reykjavíkur norðan Mosfellsbæjar

Aðalskipulag Mosfellsbæjar

Deiliskipulag Leirvogstungu

Deiliskipulag Tungumela

Aðalskipulag Reykjavíkur sunnan Mosfellsbæjar

Rammaskipulag Austurheiða

Deiliskipulag Heiðmerkur í Reykjavík (tillaga 2012, ósamþykkt)

Aðalskipulag Kópavogs

Aðalskipulag Garðabæjar

Aðalskipulag Hafnarfjarðar

Hver er staðan?

Græni stígurinn er skilgreindur í eftirtöldum skipulagsáætlunum:

Svæðisskipulag:

• Græni stígurinn er vel skilgreindur í Höfuðborgarsvæðið 2040

Aðalskipulag: 

• Hafnarfjörður: Græni stígurinn er ekki skilgreindur, en teiknaður stofnstígur fellur að legu í HBSV-2040 (endurskoðun ASK nýhafin)

• Garðabær: Græni stígurinn er skilgreindur í greinargerð og á uppdrætti

• Kópavogur: Græni stígurinn er skilgreindur í greinargerð og á uppdrætti

• Reykjavík: Græni stígurinn er ekki skilgreindur, en teiknaðir stofnstígar í Heiðmörk og Hólmsheiði falla að legu í HBSV2040

• Mosfellsbær: Græni stígurinn er ekki skilgreindur í aðalskipulagi (endurskoðun ASK stendur yfir) 

Rammaskipulag:

• Reykjavík, Austurheiðar: græni stígurinn sýndur norðan Rauðavatns og austan Grafarholtsgolfvallar

Deiliskipulag:

• Kaldársel og Gjárnar: græni stígurinn sýndur  (Hfj)

• Hvaleyrarvatn og Höfðaskógur: stofnstígur sýndur sem fellur að legu HBSV-2040 (Hfj)

• Gráhelluhraun: deiliskipulag í vinnslu og þar verður afstaða tekin til græna stígsins (Hfj)

• Urriðakotsdalir / Urriðakotshraun: græni stígurinn sýndur (Gb)

• Heiðmörk í Garðabæ og Sandahlíð: Græni stígurinn sýndur (Gb)

• Heiðmörk í Reykjavík: Græni stígurinn var skilgreindur í tillögu sem var í vinnslu en  var dregin úr ferli (Rvk)

• Rauðhólar:  stofnstígur sýndur sem fellur að legu HBSV-2040 (Rvk)

Græni trefillinn er sameiginlegt og samfellt útivistarsvæði við efri 
jaðar borgarbyggðarinnar. Trefillinn teygir sig frá Esjuhlíðum í norðri 
til Helgafells í suðri og tengist þannig fjalllendi Esjunnar, 
Bláfjallafólkvangi og jarðvangi Reykjanesfólkvangs. Græni trefillinn 
fléttar saman skógarteiga, hraun, vötn og fell. Áhersla er lögð á 
verndun sérstæðs landslags og lífríkis. Þar er aðstaða til fjölbreyttrar 
útivistar svo sem athafnasvæði hestamanna og golfvellir sem og 
fjölbreytt náttúra, hraunbreiður og votlendi, ræktaður skógur og 
náttúrulegt kjarr. Í treflinum skal skógrækt stunduð í sátt við 
sérkenni landslags og náttúrufars, til skjóls og yndisauka, til bættra 
útivistarskilyrða, til að hefta ösku- og jarðvegsfok og bindingar 
kolefnis og svifryks frá umferð. Græni stígurinn, samfelldur göngu- 
og hjólastígur, tengir öll sveitarfélögin saman og liggur eftir 
treflinum endilöngum og áfram til norðurs og suðurs. Lega stígsins 
og staðsetning mikilvægustu aðkomusvæða ákvarðast í 
aðalskipulagi sveitarfélaganna. Hesthúsahverfi skulu samtengd með 
reiðstígum milli sveitarfélaga. Unnið verður að frekari 
stefnumörkun, samræmdum aðgerðum og rekstri útivistaraðstöðu í 
Græna treflinum og Græna stígnum.

Aðalskipulag Reykjavíkur:
Stofnstígur sýndur við Esjumela og á norðurbakka Leirvogsár

Stofnstígur sýndur austan við Vesturlandsveg við Tungumela
Einungis reiðleið á bökkum Leirvogsár S

Aðalskipulag Mosfellsbæjar:
Samgöngustígur frá miðbæ að Leirvogstungu

Deiliskipulag Tungumela:
Göngustígur sýndur við Vesturlandsveg og við Leirvogsá

Deiliskipulag Leirvogstungu:
Stígur sýndur við Vesturlandsveg og við Leirvogsá

Aðalskipulag Reykjavíkur:
Stofnstígur sýndur austan Rauðavatns, á jaðri Grafarholtsvallar, 
niður Úlfarsárdal í átt að Hamrahlíðarskógi vestan í Úlfarsfelli

Reykjavík, rammaskipulag Austurheiða:
Græni stígurinn teiknaður með grænni línu austan Rauðavatns, austan golfvallar í Grafarholti

Tillaga að deiliskipulagi Reykjavíkurhluta Heiðmerkur 2012
sem ekki fékk lokaafgreiðslu
Græni stígurinn sýndur meðfram Hjallabraut S

Aðalskipulag Kópavogs:
Græni stígurinn sýndur frá Guðmundarlundi í átt að Heiðmörk
og í átt að Sandahlíð í Garðabæ

Aðalskipulag Garðabæjar:
Græni stígurinn teiknaður með rauðri brotalínu
um Oddsmýrardal, Urriðakotsdali, Vífilsstaðahlíð, Vífilsstaðavatn, Sandahlíð í átt að Guðmundarlundi

Aðalskipulag Hafnarfjarðar:
Stofnstígur teiknaður frá Gráhelluhrauni, við Hvaleyrarvatn
og inn að Kaldárseli

Viðauki 2:
Umsagnir við kynningu á drögum að frumgreiningu:

Garðabær, Kópavogur, Landsnet, Mosfellsbær, Reykjavík, Skógræktarfélag Íslands, Hafnarfjörður S

